
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 11-Ի № 964-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը․
	Հայաստանի Հանրապետության կառավարության 2020 թվականի հունիսի 11-ի «Հարկային կամ մաքսային ծառայության թափուր պաշտոն զբաղեցնելու համար մրցույթ անցկացնելու կարգը սահմանելու և Հայաստանի Հանրապետության կառավարության 2013 թվականի օգոստոսի 22-ի № 873-Ն որոշումն ուժը կորցրած ճանաչելու մասին» № 964-Ն որոշումն ընդունվել է «Հարկային ծառայության մասին» 03․07․2002 ՀՕ-407-Ն օրենքի 18-րդ հոդվածի 1-ին մասի և «Մաքսային ծառայության մասին» 03․07․2002 ՀՕ-402-Ն օրենքի 13-րդ հոդվածի 1-ին մասի կիրարկումն ապահովելու նպատակով, որոնց համաձայն հարկային և մաքսային ծառայությունների պաշտոններում նշանակումները կատարվել են մրցույթի արդյունքներով, և մրցույթի անցկացման կարգը սահմանելու իրավասությունը վերապահված էր Հայաստանի Հանրապետության կառավարությանը:
	Հայաստանի Հանրապետության պետական եկամուտների կոմիտեի որդեգրած քաղաքականությանը և ժամանակի պահանջներին համապատասխանող, առավել մրցունակ և մասնագիտական բարձր պատրաստվածություն ունեցող կադրերով հարկային և մաքսային ծառայությունները համալրելու նպատակով 2022 թվականի հունվարի 1-ից ուժի մեջ մտած օրենսդրական փոփոխություններով ամբողջովին վերանայվել է հարկային և մաքսային ծառայությունների ընդունելության համար անցկացվող մրցույթի կազմակերպման և իրականացման գործընթացը։ Մասնավորապես, ««Հարկային ծառայության մասին» օրենքում փոփոխություններ և լրացումներ կատարելու մասին» 2021 թվականի դեկտեմբերի 16-ի ՀՕ-423-Ն օրենքի 2-րդ հոդվածով ուժը կորցրած է ճանաչվել «Հարկային ծառայության մասին» օրենքի 18-րդ հոդվածը, իսկ ««Մաքսային ծառայության մասին» օրենքում փոփոխություններ և լրացումներ կատարելու մասին» 2021 թվականի դեկտեմբերի 16-ին ՀՕ-424-Ն օրենքի 3-րդ հոդվածով ուժը կորցրած է ճանաչվել «Մաքսային ծառայության մասին» օրենքի 13-րդ հոդվածը։ Միաժամանակ ««Հարկային ծառայության մասին» օրենքում փոփոխություններ և լրացումներ կատարելու մասին» 16․12․2021 ՀՕ-423-Ն օրենքի 3-րդ հոդվածով լրացվող 17․3-րդ և ««Մաքսային ծառայության մասին» օրենքում փոփոխություններ և լրացումներ կատարելու մասին» 16․12․2021 ՀՕ-424-Ն օրենքի 2-րդ հոդվածով լրացվող 8․3-րդ հոդվածների համաձայն հարկային կամ մաքսային ծառայությունների պաշտոնների նշանակումն իրականացվում է հարկային կամ մաքսային ծառայողների թեկնածուների ցուցակներում ներառված անձանցից և վերապատրաստում անցած անձանցից՝ սույն հոդվածներով նախատեսված հարցազրույցի միջոցով։ Ընդ որում, ««Հարկային ծառայության մասին» օրենքում փոփոխություններ և լրացումներ կատարելու մասին» 16․12․2021 ՀՕ-423-Ն և ««Մաքսային ծառայության մասին» օրենքում փոփոխություններ և լրացումներ կատարելու մասին» 16․12․2021 ՀՕ-424-Ն օրենքներն ուժի մեջ են մտել 2022 թվականի հունվարի 1-ից, սակայն ունեցել են անցումային դրույթներ, ըստ որի սույն օրենքները կառուցվածքային փոփոխությունների չենթարկվող ստորաբաժանումներում պաշտոնների նշանակման մասով ուժի մեջ են մտել 2024 թվականի հունվարի 1-ից: Եվ մինչև 2024 թվականի հունվարի 1-ը կառուցվածքային փոփոխությունների չենթարկվող ստորաբաժանումներում նշանակումներ կատարելու հարաբերությունները կարգավորվել մինչև սույն օրենքներն ուժի մեջ մտնելը գործող կարգավորումներով:
Ելնելով վերոգրյալից` անհրաժեշտություն է առաջացել «Հայաստանի Հանրապետության կառավարության 2020 թվականի հունիսի 11-ի № 964-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման։

2․ Ակնկալվող արդյունքը. 
 «Հայաստանի Հանրապետության կառավարության 2020 թվականի հունիսի 11-ի № 964-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման արդյունքում կբացառվի ենթաօրենսդրական նորմատիվ իրավական ակտերի գոյությունը, որոնց ընդունման իրավական հիմքերը (լիազորող նորմերը) բացակայում են, և կապահովվի «Հարկային ծառայության մասին» և «Մաքսային ծառայության մասին» օրենքների գործող դրույթների կիրարկումը:

	3․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

	 «Հայաստանի Հանրապետության կառավարության 2020 թվականի հունիսի 11-ի № 964-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների ներգրավման անհրաժեշտություն առկա չէ, պետական բյուջեի եկամուտների և ծախսերի ավելացում կամ նվազեցում չի նախատեսվում:
	4․Նախագծի մշակման գործընթացում ներգրավված ինստիտուտները և անձինք.
	 «Հայաստանի Հանրապետության կառավարության 2020 թվականի հունիսի 11-ի № 964-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության պետական եկամուտների կոմիտեի անձնակազմի կառավարման վարչության կողմից:
	5․ Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ․
	 «Հայաստանի Հանրապետության կառավարության 2020 թվականի հունիսի 11-ի № 964-Ն որոշումն ուժը կորցրած ճանաչելու մասին« Հայաստանի Հանրապետության կառավարության որոշման նախագծի ընդունումն անմիջականորեն չի բխում որևէ ռազմավարական փաստաթղթից։

